
 

 

SAUDI ARABIË    (nr  13 op  WWL) 
 

 

 
 

Taken from 
Worldometers.info 

Bevolking : 35 miljoen;  Godsdiens :  Moslem 90%,   Christen  3% 
Onbereik : 91%  van totale bevolking 

HETJY GEWEET?     Nasionalisme en Islam is nou verweef in Saoedi-Arabië, 
met Mekka en Medina wat deur alle Moslems as heilige plekke vereer word. 
Alle Saoedi-burgers word as Moslems beskou, en Islamitiese beginsels en 
geskrifte bepaal hoe die land funksioneer. Om Islam te verlaat en jou tot ’n 
ander geloof te bekeer, is tegnies strafbaar met die dood, hoewel daar geen 
onlangse amptelike teregstellings was nie. Openbare kerke word verbied, 
en bekeerlinge moet hulle geloof geheim hou. Regerings-amptenare teiken 
ook Saoedi-Christene op versoek van familielede of lede van die gemeen-
skap. Ten spyte hiervan groei die klein aantal bekeerlinge. 
Die meeste Christene in Saoedi-Arabië is buitelanders. Beperkende beleid, 
uitbuiting, verhoogde toesig oor kommunikasie, hulle etnisiteit en lae 
sosiale status stel hulle bloot aan mishandeling. Hulle word verbied om 
hulle geloof met ander te deel en loop die risiko van arrestasie en deportasie 
indien hulle ontdek word.      (Open Doors) 

Bid asseblief : 
• Bid dat God ’n weg sal baan vir gelowiges om gemeenskap met mekaar te 

hê, aangesien daar geen wettige openbare kerke is nie. 
• Bid vir Christen-uitlanders wat in die geheim bymekaarkom, dat hulle God 

sonder hindernis kan aanbid en nie ontdek word nie. 
• Bid dat God Saudi’s deur drome en visioene sal bereik en dat hulle 

geleenthede sal vind om dissipelskap opleiding te ontvang. 
“Dit is die boodskap wat ons van Hom gehoor het en aan julle verkon-

dig: God is lig; in Hom is daar geen duisternis nie.” 1 Joh. 1:5 

JORDANIË    (nr  49  op  WWL)  

 

 
 

Taken from 
Worldometers.info 

Bevolking : 11,5   miljoen  Godsdiens :  Moslem 95,5%   Christen  1,2 % 
Onbereik : 93%  van totale bevolking 

HETJY GEWEET?   Die meeste Christene in Jordanië behoort aan Ortodokse of 
Rooms-Katolieke kerke en geniet ’n redelike mate van godsdiensvryheid. Hulle 
ervaar tog diskriminasie by die werk, monitering deur die regering en beperkings op 
openbare evangelisasie. Christene wat hulle van Islam tot die Christelike geloof be-
keer, kan geweld, arrestasie of selfs die dood in die gesig staar indien hulle openlik 
oor hulle geloof praat. Ongeregistreerde kerke word deur die owerhede geteister. 
Hoewel Jordanië bekend is vir godsdiens verdraagsaamheid en gesprek tussen 
verskillende godsdienste, bly Islamitiese ekstremiste ’n bedreiging vir Christene en 
ander minderhede. Die konflik in Gasa het ook gelei tot ’n sterker Islamitiese konser-
watisme, groter steun vir Hamas en boikotte van internasionale handelsmerke. Dit 
het die sosiale druk op Christene verhoog. hoewel die regering steeds beleid bevor-
der wat godsdienstige verdraagsaamheid ondersteun.   (Open Doors) 

Bid asseblief : 
• Dank God dat gelowiges Hom vrylik kan aanbid, en bid dat die monargie 

sal besef watter positiewe rol die Kerk in die samelewing speel. 
• Bid vir diegene wat vriende of familielede verloor het omdat hulle Jesus 

volg, dat God hulle sal troos en versterk. 
• Bid gelowiges hulle geloof met vrymoedigheid en in veiligheid sal kan deel 

met ander.  
"Hiéraan weet ons wat liefde is: Jesus het sy lewe vir ons afgelê” 

1 Joh. 3:16 

IRAK    (nr  18  op  WWL)  ̀
 

 
 
 

Taken from 
Worldometers.info 

Bevolking:  48 miljoen; Godsdiens:  Moslem 97,5%,     Christen  0,4% 
Onbereik: 98% van totale bevolking 

HETJY GEWEET?   Historiese sowel as evangeliese kerke in Irak word bedreig 
deur geweld, diskriminasie en onverdraagsaamheid, veral deur Islamitiese 
ekstremiste.  Irakse Christene wat hulle van Islam tot die Christelike geloof 
bekeer, ervaar druk van hulle families en die samelewing en loop die risiko 
van geweld, die verlies van regte en selfs die dood.  Die grootste druk op 
Irakse Christene kom van Iran-gesteunde Sjiïtiese militante. Turkse en Iranse 
militêre operasies in Irakse Koerdistan, wat op die Koerdistan Werkersparty 
(PKK) gemik is, het baie gelowiges uit hulle huise verdryf. 
In April 2025 is ’n aanval uitgevoer deur ’n ondersteuner van die Islamitiese 
Staat-groep tydens ’n Assiriese Nuwejaarsparade. Daarbenewens meld 
Christen-burgers in Irak herhaaldelik dat invloedryke politieke, ekonomiese 
en sosiale groepe beslag lê op hulle eiendom. Baie Christene is vermoor. 
(Open Doors) 

Bid asseblief : 
• Bid dat God diegene wat hulle tot die Christelike geloof bekeer, teen 

alle kwaad en gevaar sal beskerm en hulle sal help om te weet dat 
hulle nooit alleen is nie. 

• Bid dat God gelowiges sal help om sout en lig in hulle gemeenskappe 
te wees en diegene wat geroep is om daar te bly, sal versterk en seën. 

• Bid dat God deur Jesus se oorweldigende liefde die wortels van haat 
teenoor Christene sal verander en harte sal aanraak. 

“Ons het lief omdat God ons eerste liefgehad het.”  1 Joh 4:19 

OMAN    (nr  38  op  WWL) 
 

 

 

 

 
 

Taken from 
Worldometers.info 

Bevolking:  5,6 miljoen; Godsdiens: Moslem 89%,  Christen  2,8% 
Onbereik: 89% van totale bevolking 
HETJY GEWEET?   Vervolging in Oman hang in ’n groot mate af van ’n volge-
ling van Jesus se nasionaliteit. Buitelanders kan oor die algemeen vrylik 
aanbid, solank hulle nie hulle geloof met ander deel nie. Bekeerlinge uit 
Islam kan egter onder groot druk van hulle families, die regering en die 
omliggende gemeenskap kom om hulle geloof te verloën. Hulle kan uit 
hulle werk en huise gesit word en probleme ondervind met toesig oor hulle 
kinders en met erfenisregte. 
Buitelandse Moslems wat hulle tot die Christelike geloof bekeer, word 
hoofsaaklik beïnvloed deur die sosiale omgewing waarin hulle woon. 
Sommige mag min vervolging ervaar, terwyl ander aan groot druk onder-
werp kan word. Dikwels geld die sosiale norme van hulle tuislande. Die 
Omaniese regering gaan voort om Christene te deporteer wat daarvan 
beskuldig word dat hulle ander tot die Christelike geloof probeer bekeer. 
Omaniese bekeerlinge van Islam tot die Christelike geloof, asook verskeie 
buitelandse Christene, is in die onlangse verlede aangehou.   (Open Doors) 

Bid asseblief : 
• Bid dat God Omani‘s wat van Islam tot die Christelike geloof bekeer het, be-

skerm en hulle help om veilig ’n Christelike geloofsgemeenskap te vind. 
• Bid dat God nuwe gelowiges help om op Hom te bly vertrou en hoopvol te 

bly, selfs wanneer owerhede op verskillende maniere probeer om hulle 
geloof te onderdruk. 

• Bid dat God gelowiges sal versterk en onderhou en hulle sal help om die 
evangelie met wysheid en moed uit te leef. 
Wie sy broer of suster liefhet, leef in die lig, en daar is niks in hom wat hom laat 

struikel nie.” 1 Johannes 2:10 

